
| Empat nelayan tempatan

ditahan ceroboh:kawasan

GEORGETOWN - Empat
nelayan rakyat tempatan dita-
han Agensi Penguatkuasaan
Maritim Malaysia (APMM)
Pulau Pinang kerana didapati
menceroboh kawasan pada
Jjarak 11.8 batu nautika dari
barat Pulau Bidan kelmarin,

Pengarahnya, Kepten Ma-
ritim Hamizan Harun berkata,
mereka yang ditahan terdiri
daripada tekong berusia 64
tahun dan tiga awak-awak,
‘masing-masing berusia 45, 56
dan 61 tahun,

Menurutnya, mereka dita-
han bersama bot nelayan tem-
patan kelas C ketika berada di
kawasan zon B.

“Kesemua nelayan itu
ditahan dalam Operasi
Pertiwi/Operasi Benteng di
perairan Pulau Pinang
semalam. Mereka dipercayai
melakukan kesalahan mengi-
kut Seksyen 8(b) Akta
Perikanan 1985 kerana
melanggar syarat sah lesen.

sijy 3o

“Tekong, tiga awak-awak
dan bot bersama dua gulung
pukat tunda, dua unit papan
tunda, 20 kilogram (kg) ikan
baja serta 50 kg ikan campur
dibawa ke Jeti Pasukan Polis
Marin, Batu Uban. Mereka
diserahkan kepada pegawai
penyiasat APMM Pulau Pi-
nang untuk tindakan lanjut,”
katanya dalam satu kenyataan
di sini semalam,

Hamizan berkata, pihak-
nya akan terus mempergiatkan
pemantauan dan rondaan da-
lam memastikan sebarang
aktiviti menyalahi undang-
undang di laut dapat dibante-
ras. - :

Orang awam diminta me-
laporkan sebarang kejadian
mencurigakan, kecemasan
atau kemalangan di laut di
talian kecemasan 24 jam iaitu
MERS 999 atau Pusat Opera-
si Maritim Negeri Pulau Pi-
nang di talian 04-2626146 °
atau 04-2643650. :

]

Empat nelayan tempatan ditahan kerana menceroboh kawasan kelmarin,

MUHAMMAD Najwan dilringi anggota penguat kuasa veterinar di Mahkamah Sesyen Selayang, semalam,

fuals Lumpur

eorang  penganggur
S yang tular di media so-
sial kerana meletakkan

tiga kucing di dalam mesin
basuh di sebuah kedai dobi
sehingga menyebabkan hai-
wan itu mati didakwa di
Mahkamah Sesyen Selayang
di sini, semalam,

Muhammad Najwan Zul-
kefli, 24, bagaimanapun me-
ngaku tidak bersalah selepas
pertuduhan terhadapnya di-
bacakan di hadapan Hakim
Syafeera Mohd Said.

Tertuduh didakwa dengan
kejam atau secara tidak mu-
nasabah melakukan perbua-
tan menyebabkan kesakitan
atau penderitaan yang tidak
sepatutnya kepada tiga ku-
cing di sebuah premis Dobi
Layan Diri Atlantis, Blok 3,
Desa. 1 Apartment Desa
Aman Puri, Kepong di sini

Tak mengaku
bunuh si bulus

Mahkamah benarkan penganggur dihantar
ke Hospital Bahagia sebulan untuk pemeriksaan

antara jam 5 pagi hingga
6.30 pagi pada 12 Julai lalu,

. Lelaki itu dituduh mengi- .

kut Subseksyen 29 (1)(e) Ak-
ta Kebajikan Haiwan 2015

dan boleh dihukum di ba-~

wah Seksyen 29(1) akta sa-
ma yang memperuntukkan
hukuman denda tidak ku-
rang daripada RM20,000
dan tidak lebih daripada
RMioo,000 atau penjara
maksimum tiga tahun atau

kedua-duanya, jika sabit ke-
salahan.

Terdahuly, Pegawai
Pendakwa N Naageswara
Rao daripada Jabatan Per-
khidmatan Veterinar Ne-
geri Selangor memohon
tertuduh dihantar ke Hos-
pital Bahagia untuk men-
dapatkan  pemerhatian
lanjut  memandangkan
perwatakan tertuduh yang
tidak stabil.

Muhammad Najwan yang
tidak diwakili peguam tidak
membuat rayuan. Mahka-
mah membenarkan tertu-
duh dihantar ke Hospital
Bahagia di' Ulu Kinta, Perak
untuk pemeriksaan kesiha-
tan selama sebulan dan me-
netapkan 13 Ogos untuk se-
butan semula kes.

Turut hadir di mahkamah
Presiden Persatuan Haiwan
Malaysia Arie Dwi Andika.

